
髙祖功臣侯者年表〈第十八〉 �

太史公書三家註

惠景閒侯者年表〈第十八〉

 � 建元以來侯者年表〈第廿〉

太史公讀列封至便侯〈（索隱：便音鞭，縣名，吳淺所封）〉曰：有以也夫！長沙王者，

著令甲，稱其忠焉。〈（集解：鄧展曰：“漢約，非劉氏不王。如芮王，故著令使特王。

或曰以芮至忠，故著令也。”瓚曰：“漢以芮忠，故特王之；以非制，故特著令。”）

〉昔髙祖定天下，功臣非同姓疆土而王者八國。〈（索隱：謂齊王韓信、韓王韓信、燕

王盧綰、梁王彭越、趙王張耳、淮王英布、臨江王共敖、長沙王吳芮。）〉至孝惠時，

唯獨長沙全，禪五世，以無嗣絕。〈（集解：徐廣曰：“孝文後七年，靖王薨，無嗣。

”）〉〈（索隱：禪者，傳也。按：《諸侯王表》，芮國至五世而絕也。）〉竟無過，

爲籓守職，信矣。故其澤流枝庶，毋功而侯者數人。〈（索隱按：此表芮子淺封便侯，

傳至玄孫；又封成王臣之子爲沆臨侯，亦至曾孫。）〉及孝惠訖孝景間五十載，追修髙

祖時遺功臣，及從代來，吳楚之勞，諸侯子若肺腑，〈（索隱：肺音杮，腑音附。杮，

木札也；附，木皮也。以喻人主疎末之親，如木札出於木，樹皮附於樹也。《詩》云：

“如塗塗附”注云：“附，木皮”也。）〉外國歸義，封者九十有餘。咸表始終，當世

仁義成功之著者也。〈（異姓國八王者：吳芮、英布、張耳、共敖、韓王信、彭越、盧

綰、韓信也。）〉

國名

侯功

孝惠七

髙后八

孝文二十三

孝景十六

建元至元封六年三十六

太初已後

便。〈（索隱：《漢志》縣名，屬桂陽，音鞭。）〉

長沙王子，侯，二千戶。

七。元年九月，頃王吳淺元年。

八

二十二。一。後七年，恭侯信元年。

五。十一。前六年，侯廣志元年。

二十九。元鼎五年，侯千秋坐酎金，國除。

軑。〈（音大。索隱：縣名，在江夏。）〉

長沙相，侯，七百戶。

六。二年四月庚子，侯利倉元年。〈（索隱：《漢書》作軹侯朱倉。）〉

二。六。三年，侯豨元年。

十五。八。十六年，侯彭祖元年。

十六

三十。元封元年，侯秩爲東海太守，行過不請，擅發卒兵爲衛，當斬，會赦，國除。

平都。〈（索隱：在東海。）〉

以齊將，髙祖三年降，定齊，侯，千戶。

二。五年六月乙亥，孝侯劉到元年。

八

二。二十二。三年，侯成元年。

十四。後元二年，侯成有罪，國除。

右孝惠時三。

扶柳。〈（索隱：縣名，屬信都。）〉

髙后姊長姁子，侯。

七。元年四月庚寅，侯呂平元年。八年，侯平坐呂氏事誅，國除。

郊一作「汶」。〈（索隱：縣名，屬沛郡。）〉

呂后兄悼武王身佐髙祖定天下，呂氏佐髙祖治天下，天下大安，封武王少子產爲郊侯。

五。元年四月辛卯，侯呂產元年。六年七月壬辰，產爲呂王，國除。八年九月，產以呂

王爲漢相，謀爲不善。大臣誅產，遂滅諸呂。

南宮。

以父越人爲髙祖騎將，從軍，以大中大夫侯。

七。元年四月丙寅，侯張買元年。八年，侯買坐呂氏事誅，國除。

梧。

以軍匠從起郟，入漢，後爲少府，作長樂、未央宮，築長安城，先就，功侯，五百戶。

六。元年四月乙酉，齊侯陽成延元年。二。七年，敬侯去疾元年。

二十三

九。七。中三年，靖侯偃元年。

八。元光三年，侯戎奴元年。十四。元狩五年，侯戎奴坐謀殺季父棄市，國除。

平定。

以卒從髙祖起留，以家車吏入漢，以梟騎都尉擊項籍，得樓煩將功，用齊丞相侯。一云

項涓。

八。元年四月乙酉，敬侯齊受元年。

一。四。二年，齊侯市人元年。十八。六年，恭侯應元年。

十六

七。元光二年，康侯延居元年。十八。元鼎二年，侯昌元年。二。元鼎四年，侯昌有罪，

國除。

博成。

以悼武王郎中，兵初起，從髙祖起豐，攻雍丘，擊項籍，力戰，奉衛悼武王出滎陽，功

侯。

三。元年四月乙酉，敬侯馮無擇元年。四。四年，侯代元年。八年，侯代坐呂氏事誅，

國除。

沛。

呂后兄康侯少子，侯，奉呂宣王寢園。

七。元年四月乙酉，侯呂種元年。一。爲不其侯。八年，侯種坐呂氏事誅，國除。

襄成。

孝惠子，侯。

一。元年四月辛卯，侯義元年。二年，侯義爲常山王，國除。

軹。

孝惠子，侯。

三。元年四月辛卯，侯朝元年。四年，侯朝爲常山王，國除。

壺關。

孝惠子，侯。

四。元年四月辛卯，侯武元年。五年，侯武爲淮陽王，國除。

沅陵。

長沙嗣成王子，侯。

八。元年十一月壬申，頃侯吳陽元年。

十七。六。後二年，頃侯福元年。

十一。四。中五年，哀侯周元年。後三年，侯周薨，無後，國除。

上邳

楚元王子，侯。

七。二年五月丙申，侯劉郢客元年。

一。二年，侯郢客爲楚王，國除。

朱虛。

齊悼惠王子，侯。

七。二年五月丙申，侯劉章元年。

一。二年，侯章爲城陽王，國除。

昌平。

孝惠子，侯。

三。四年二月癸未，侯太元年。七年，太爲呂王，國除。

贅其。

呂后昆弟子，用淮陽丞相侯。

四。四年四月丙申，侯呂勝元年。八年，侯勝坐呂氏事誅，國除。

中邑。

以執矛從髙祖入漢，以中尉破曹咎，用呂相侯，六百戶。

五。四年四月丙申，貞侯朱通元年。

十七。六。後二年，侯悼元年。

十五。後三年，侯悼有罪，國除。

樂平。

以隊卒從髙祖起沛，屬皇訢，以郎擊陳餘，用衛尉侯，六百戶。

二。四年四月丙申，簡侯衛無擇元年。三。六年，恭侯勝元年。

二十三

十五。一。後三年，侯侈元年。

五。建元六年，侯侈坐以買田宅不法，又請求吏罪，國除。

山都。

髙祖五年爲郎中柱下令，以衛將軍擊陳豨，用梁相侯。

五。四年四月丙申，貞侯王恬開元年。

三。二十。四年，惠侯中黃元年。

三。十三。四年，敬侯觸龍元年。

二十二。元狩五年，侯當元年。八。元封元年，侯當坐與奴闌入上林苑，國除。

松茲。

兵初起，以舍人從起沛，以郎中入漢，還，得雍王邯家屬功，用常山丞相侯。

五。四年四月丙申，夷侯徐厲元年。

六。十七。七年，康侯悼元年。

十二。四。中六年，侯偃元年。

五。建元六年，侯偃有罪，國除。

成陶。

以卒從髙祖起單父，爲呂氏舍人，度呂后淮之功，用河南守侯，五百戶。

五。四年四月丙申，夷侯周信元年。

十一。十二年，孝侯勃元年。三。十五年，侯勃有罪，國除。

俞

【集解】〈俞〉

如淳曰：『音輸。』

【索隱】〈俞〉

俞音輸。俞縣屬淸河也。

以連囂[1]從髙祖破秦，入漢，以都尉定諸侯，功比朝陽侯。嬰死，子它襲功，用太中大

夫侯。

四。四年四月丙申，侯呂它元年。。八年，侯它坐呂氏事誅，國除。

滕。

以舍人、郎中，十二歲，以都尉屯田霸上，用楚相侯。

四。四年四月丙申，侯呂更始元年。。八年，侯更始坐呂氏事誅，國除。

醴陵。

以卒從，漢王二年初起櫟陽，以卒吏擊項籍，爲河內都尉，用長沙相侯，六百戶。

五。四年四月丙申，侯越元年。

三。四年，侯越有罪，國除。

呂成

呂后昆弟子，侯。

四。四年四月丙申，侯呂忿元年。八年，侯忿坐呂氏事誅，國除。

東牟。

齊悼惠王子，侯。

三。六年四月丁酉，侯劉興居元年。

一。二年，侯興居爲濟北王，國除。

錘。

呂肅王子，侯。

二。六年四月丁酉，侯呂通。元年。八年，侯通爲燕王，坐呂氏事，國除。

信都。

以張敖、魯元太后子侯。

一。八年四月丁酉，侯張侈元年。

元年，侯侈有罪，國除。

樂昌

以張敖、魯元太后子侯。

一。八年四月丁酉，侯張受元年。

元年，侯受有罪，國除。

祝茲。

呂后昆弟子，侯。

八年四月丁酉，侯呂榮元年。坐呂氏事誅，國除。

建陵。

以大謁者侯，宦者，多奇計。

八年四月丁酉，侯張澤元年。。九月，奪侯，國除。

東平。

以燕王呂通弟侯。

八年五月丙辰，侯呂莊元年。坐呂氏事誅，國除。

右髙后時三十一。

陽信。

髙祖十一年爲郎。以典客奪趙王呂祿印，關殿門拒呂產等入，共尊立孝文，侯，二千戶。

十四。元年三月辛丑，侯劉揭。元年。九。十五年，侯中意元年。

五。六年，侯中意有罪，國除。

軹。

髙祖十年爲郎，從軍，十七歲爲太中大夫，迎孝文代，用車騎將軍迎太后，侯，萬戶。

薄太后弟。

十。元年四月乙巳，侯薄昭元年。十三。十一年，易侯戎奴元年。

十六

一。建元二年，侯梁元年。

壯武。

以家吏從髙祖起山東，以都尉從守滎陽，食邑。以代中尉勸代王入，驂乘至代邸，王卒

爲帝，功侯，千四百戶。

二十三。元年四月辛亥，侯宋昌元年。

十一。中四年，侯昌奪侯，國除。

清都。

以齊哀王舅父侯。

五。元年四月辛未，侯駟鈞元年。前六年，鈞有罪，國除。

周陽。

以淮南厲王舅父侯。

五。元年四月辛未，侯趙兼元年。前六年，兼有罪，國除。

樊。

以睢陽令從髙祖初起阿，以韓家子還定北地，用常山相侯，千二百戶。

十四。元年六月丙寅，侯蔡兼元年。九。十五年，康侯客元年。

九。七。中三年，恭侯平元年。

十三。元朔二年，侯辟方元年。十四。元鼎四年，侯辟方有罪，國除。

管。

齊悼惠王子，侯。

二。四年五月甲寅，恭侯劉罷軍元年。。十八。六年，侯戎奴元年。

二。三年，侯戎奴反，國除。

瓜丘。

齊悼惠王子。

十一。四年五月甲寅，侯劉寧國元年。九。十五年，侯偃元年。

二。三年，侯偃反，國除。

營。

齊悼惠王子，侯。

十。四年五月甲寅，平侯劉信都元年。十。十四年，侯廣元年。

二。三年，侯廣反，國除。

楊虛

齊悼惠王子，侯

十二。四年五月甲寅，恭侯劉將廬元年。。十六年，侯將廬爲齊王，有罪，國除。

朸。

齊悼惠王子，侯。

十二。四年五月甲寅，侯劉辟光元年。十六年，侯辟光爲濟南王，國除。

安都。

齊悼惠王子，侯。

十二。四年五月甲寅，侯劉志元年。十六年，侯志爲濟北王，國除。

平昌。

齊悼惠王子，侯。

十二。四年五月甲寅，侯劉卬元年。十六年，侯卬爲膠西王，國除。

武城。

齊悼惠王子，侯。

十二。四年五月甲寅，侯劉賢元年。十六年，侯賢爲菑川王，國除。

白石。

齊悼惠王子，侯。

十二。四年五月甲寅，侯劉雄渠元年。十六年，侯雄渠爲膠東王，國除。

波陵。

以陽陵君侯。

五。七年三月甲寅，康侯魏駟元年。十二年，康侯魏駟薨，無後，國除。

南��。

以信平君侯。

一。七年三月丙寅，侯起元年。。孝文時坐後父故奪爵級，關內侯。

阜陵。

以淮南厲王子侯。

八。八年五月丙午，侯劉安元年。十六年，安爲淮南王，國除。

安陽。

以淮南厲王子侯。

八。八年五月丙午，侯勃元年。十六年，侯勃爲衡山王，國除。

陽周

以淮南厲王子侯。

八。八年五月丙午，侯劉賜元年。十六年，侯賜爲廬江王，國除。

東城。

以淮南厲王子侯。

七。八年五月丙午，哀侯劉良元年。十五年，侯良薨，無後，國除。

犁。

以齊相召平子侯，千四百一十戶。

十一。十年四月癸丑，頃侯召奴元年。三。後五年，侯澤元年。

十六

十六。元朔五年，侯延元年。十九。元封六年，侯延坐不出持馬，斬，國除。

缾。

以北地都尉孫卬，匈奴入北地，力戰死事，子侯。

十。十四年三月丁巳，侯孫單元年。

二。前三年，侯單謀反，國除。

弓髙。

以匈奴相國降，故韓王信孽子，侯，千二百三十七戶。

八。十六年六月丙子，莊侯韓頹當元年。

十六。前元年，侯則元年。

十六。元朔五年，侯則薨，無後，國除。

襄成。

以匈奴相國降侯，故韓王信太子之子，侯千四百三十二戶。

七。十六年六月丙子，哀侯韓嬰元年。一。後七年，侯澤之元年。

十六

十五。元朔四年，侯澤之坐詐病不從，不敬，國除。

故安。

孝文元年，舉淮陽守從髙祖入漢功侯，食邑五百戶；用丞相侯，一千七百一十二戶。

五。後三年四月丁巳，節侯申屠嘉元年。

二。十四。前三年，恭侯蔑元年。

十九。元狩二年，清安侯臾元年。五。元鼎元年，臾坐爲九江太守有罪，國除。

章武。

以孝文后弟侯，萬一千八百六十九戶。

一。後七年六月乙卯，景侯竇廣國元年。

六。十。前七年，恭侯完元年。

八。元光三年，侯常坐元年。十。元狩元年，侯常坐謀殺人未殺罪，國除。

南皮。

以孝文后兄竇長君子侯，六千四百六十戶。

一。後七年六月乙卯，侯竇彭祖元年。

十六

五。建元六年，夷侯良元年。五。元光五年，侯桑林元年。十八。元鼎五年，侯桑林坐

酎金罪，國除。

右孝文時二十九。

平陸。平陸。

楚元王子，侯，三千二百六十七戶。

史記三家註/惠景閒侯者年表

二。元年四月乙巳，。侯劉禮元年。三年，侯禮爲楚王，國除。

休

楚元王子，侯。

二。元年四月乙巳，侯富元年。三年，侯富以兄子戎爲楚王反，富與家屬至長安北闕自

歸，不能相教，上印綬。詔復王。後以平陸侯爲楚王，更封富爲紅侯。

沈猶。

楚元王子，侯，千三百八十戶。

十六。元年四月乙巳，夷侯劉穢元年。

四。建元五年，侯受元年。十八。元狩五年，侯受坐故爲宗正聽謁不具宗室，不敬，國

除。

紅。

楚元王子，侯，千七百五十戶。

四。三年四月乙巳，莊侯富元年。。一。前七年，悼侯澄元年。九。中元年，敬侯發元

年。

十五。元朔四年，侯章元年。一。元朔五年，侯章薨，無後，國除。

宛朐。

楚元王子，侯。

二。元年四月乙巳，侯劉埶元年。。三年，侯埶反，國除。

魏其。

以大將軍屯滎陽，扞吳楚七國，侯，三千三百五十戶。

十四。三年六月乙巳，侯竇嬰元年。

九。建元元年爲丞相，二歲免。元光四年，侯嬰坐爭灌夫事上書稱爲先帝詔，矯制害，

棄市，國除。

棘樂

楚元王子，侯，戶千二百一十三。

十四。三年八月壬子，敬侯劉調元年。

一。建元二年，恭侯應元年。十一。元朔元年，侯慶元年。十六。元鼎五年，侯慶坐酎

金，國除。

俞。

以將軍吳楚反擊齊有功。布故彭越舍人，越反時布使齊，還已梟越，布祭哭之，當亨，

出忠言，髙祖舍之。黥布反，布爲都尉，侯，戶千八百。

六。六年四月丁卯，侯欒布元年。中五年，侯布薨。

十。元狩六年，侯賁坐爲太常廟犧牲不如令，有罪，國除。

建陵

以將軍擊吳楚功，用中尉侯，戶一千三百一十。

十一。六年四月丁卯，敬侯衛綰元年。

十。元光五年，侯信元年。十八。元鼎五年，侯信坐酎金，國除。

建平。

以將軍擊吳楚功，用江都相侯，戶三千一百五十。

十一。六年四月丁卯，哀侯程嘉元年。

七。元光二年，節侯橫元年。一。元光三年，侯回元年。一。元光四年，侯回薨，無後，

國除。

平曲。

以將軍擊吳楚功，用隴西太守侯，戶三千二百二十。

五。六年四月己巳，侯公孫昆。。邪元年。中四年，侯昆邪有罪，國除。太僕賀父。

江陽。

以將軍擊吳楚功，用趙相侯，戶二千五百四十一。

四。六年四月壬申，康侯蘇嘉元年。。七。中三年，懿侯盧元年。

二。建元三年，侯明元年。十六。元朔六年，侯雕元年。十一。元鼎五年，侯雕坐酎金，

國除。

遽。

以趙相建德，王遂反，建德不聽，死事，子侯，戶千九百七十。

六。中二年四月乙巳，侯橫。。元年。後二年，侯橫有罪，國除。

新市。

X-GORB Books | zh.wikisource.org | CC BY-SA 4.0 20 / 26



史記三家註/惠景閒侯者年表

以趙內史王慎，王遂反，慎不聽，死事，子侯，戶一千十四。

五。中二年四月乙巳，侯王康元年。三。後元年，殤侯始昌元年。

九。元光四年，殤侯始昌爲人所殺，國除。

商陵。

以楚太傅趙夷吾，王戊反，不聽，死事，子侯，千四十五戶。

八。中二年四月乙巳，侯趙周元年。

二十九。元鼎五年，侯周坐爲丞相知列侯酎金輕，下廷尉，自殺，國除。

山陽

以楚相張尚，王戊反，尚不聽，死事，子侯，戶千一百一十四。

八。中二年四月乙巳，侯張當居元年。

十六。元朔五年，侯當居坐爲太常程博士弟子故不以實罪，國除。

安陵

以匈奴王降侯，戶一千五百十七。

七。中三年十一月庚子，侯子軍元年。

五。建元六年，侯子軍薨，無後，國除。

垣。

以匈奴王降侯。

三。中三年十二月丁丑，侯賜元年。六年，賜死，不得及嗣。

遒。

以匈奴王降侯，戶五千五百六十九。

中三年十二月丁丑，侯隆彊。元年。不得隆彊嗣。

後元年四月甲辰，侯則坐使巫齊少君祠祝詛，大道無道，國除。

容成。

以匈奴王降侯，七百戶。

七。中三年十二月丁丑，侯唯徐盧。元年。

十四。建元元年，康侯綽元年。二十二。元朔三年，侯光元年。

十八。後二年，三月壬辰，侯光坐祠祝詛，國除。

易。

以匈奴王降侯。

六。中三年十二月丁丑，侯僕黥元年。後二年，侯僕黥薨，無嗣。

范陽。

以匈奴王降侯，戶千一百九十七。

七。中三年十二月丁丑，端侯代。。元年。

七。元光二年，懷侯德元年。二。元光四年，侯德薨，無後，國除。

翕。

以匈奴王降侯。

七。中三年十二月丁丑，侯邯鄲元年。

九。元光四年，侯邯鄲坐行來不請長信，不敬，國除。

亞谷。

以匈奴東胡王降，故燕王盧綰子侯，千五百戶。

二。中五年四月丁巳，簡侯它父。元年。三。後元年，安侯種元年。

十一。建元元年，康侯偏元年。二十五。元光六年，侯賀元年。

十五。征和二年七月辛巳，侯賀坐太子事，國除。

隆慮。

以長公主嫖子侯，戶四千一百二十六。

五。中五年五月丁丑，侯蟜元年。

二十四。元鼎元年，侯蟜坐母長公主薨未除服，姦，禽獸行，當死，自殺，國除。

乘氏。

以梁孝王子侯。

中五年五月丁卯，侯買元年。中六年，侯買嗣爲梁王，國除。

桓邑

以梁孝王子侯。

一。中五年五月丁卯，侯明元年。中六年，爲濟川王，國除。

蓋。

以孝景后兄侯，戶二千八百九十。

五。中五年五月甲戌，靖侯王信元年。

二十。元狩三年，侯偃元年。八。元鼎五年，侯偃坐酎金，國除。

塞

以御史大夫前將兵擊吳楚功侯，戶千四十六。

三。後元年八月，侯直不疑元年。

三。建元四年，侯相如元年。十二。元朔四年，侯堅元年。十三。元鼎五年，堅坐酎金，

國除。

武安。

以孝景后同母弟侯，戶八千二百一十四。

一。後三年三月，侯田蚡元年。

九。元光四年，侯梧元年。五。元朔三年，侯梧坐衣襜褕入宮廷中，不敬，國除。

周陽。

以孝景后同母弟侯，戶六千二十六。

一。後三年三月，懿侯田勝元年。

十一。元光六年，侯彭祖元年。八。元狩二年，侯彭祖坐當歸與章侯宅不與罪，國除。

右孝景時三十。

【索隱述赞】

惠景之际，天下已平。

諸吕构祸，吳楚连兵。

条侯出讨，壮武奉迎。

薄窦恩澤，張趙忠贞。

本枝分廕，肺腑歸诚。

新市死事，建陵勋荣。

咸开青社，俱受丹旌。

旋窥甲令，吳便有声。

斠勘

↑ 傳世本『囂』作『敖』。曾侯乙墓竹簡、包山楚簡、《古璽彙編》錄『連囂之□三』

印、湖南省博物館藏『燕客銅量』器銘文中該官名皆作『連囂』，據改。

本作品原文沒有句讀（標點）。今人為方便閱讀而添加標點，其著作權問題可能涉及以

下幾種情況：

維基文庫用戶自行為原文添加標點符號，其貢獻依據知识共享 署名-相同方式共享 4.0

协议（CC BY-SA 4.0）及GNU自由文档许可证（GFDL）的条款释出。

1999年7月12日，中华人民共和国国家版权局版权管理司关于古籍标点等著作权问题的答

复《权司1999第45号》，认为仅加标点不足以有创作性，但按照《中华人民共和国民法

通则》（现由《中华人民共和国民法典》取代其地位）的公平和等价有偿原则，利用他

人的智力劳动，至少应当支付相应的对价。此处民法通则的公平和等价有偿原则与著作

权是分别的话题。

中華民國94年（2005年）4月15日，中華民國經濟部智慧財產局智慧財產局解釋令函（存

档）也認爲僅對古文加標點不足以取得新著作權。另請參見：章忠信《著作權筆記�句

讀的著作權保護》。

由人工智慧（AI）自動添加的標點符號，若僅屬機械性處理，且不包含足以構成原創性

創作的人類智力成果，依照美國著作權法的原創性及人類作者原則，通常無法因此獨立

取得著作權。其他國家或地區的法律規定可能有所不同，應依其適用法律判斷。參見：

《Copyright Registration Guidance: Works Containing Material Generated by Art

ificial Intelligence》 與 《Copyright and Artificial Intelligence, Part 2: Co

pyrightability》。

